ԱՄՓՈՓԱԹԵՐԹ
«ՍԵՎԱՆԱ ԼՃԻ ԷԿՈՀԱՄԱԿԱՐԳԵՐԻ ՎԵՐԱԿԱՆԳՆՄԱՆ, ՊԱՀՊԱՆՄԱՆ, ՎԵՐԱՐՏԱԴՐՄԱՆ ԵՎ ՕԳՏԱԳՈՐԾՄԱՆ ՄԻՋՈՑԱՌՈՒՄՆԵՐԻ 2026 ԹՎԱԿԱՆԻ ՏԱՐԵԿԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՍԵՎԱՆԻ ԻՇԽԱՆԻ ՊԱՇԱՐՆԵՐԻ ՎԵՐԱԿԱՆԳՆՄԱՆ ԵՎ ՁԿՆԱԲՈՒԾՈՒԹՅԱՆ ԶԱՐԳԱՑՄԱՆ ՀԻՄՆԱԴՐԱՄ
	03.06.2025թ.

	
	N Ե-01/06

	Նախագծի վերաբերյալ դիտողություններ և առաջարկություններ չկան։
	
	

	2. ԳԵՂԱՐՔՈՒՆԻՔԻ ՄԱՐԶՊԵՏԻ ԱՇԽԱՏԱԿԱԶՄ
	03.06.2025թ․

	
	N 01//4749

	Նախագծի վերաբերյալ առաջարկություններ  չկան։
	
	

	3. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
	04.06.2025թ.

	
	N ԱԱ/04/18362

	Նախագծի վերաբերյալ առաջարկություններ   չկան:
	
	

	4. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ ՄԱՐԶՊԵՏԻ ԱՇԽԱՏԱԿԱԶՄ
	05.06.2025թ․

	
	N 01/08/05300

	Նախագծի վերաբերյալ առաջարկություններ և առարկություններ չկան:
	
	

	5. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ 
	06.06.2025թ․
	

	
	N 43/6/146454
	

	Նախագծի վերաբերյալ առաջարկություններ և առարկություններ չկան:
	
	

	6. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱՐԱՏԻ ՄԱՐԶՊԵՏԻ ԱՇԽԱՏԱԿԱԶՄ 
	09.06.2025թ.

	
	N 01//03770

	Նախագծի վերաբերյալ առաջարկություններ և առարկություններ չկան:
	
	

	7. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶՊԵՏԻ ԱՇԽԱՏԱԿԱԶՄ
	09.06.2025թ.
	

	
	N 01/2/03971
	

	Նախագծի վերաբերյալ առաջարկություններ և առարկություններ չկան:
	Ընդունվել է։
	

	8. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱԴԱՍՏՐԻ ԿՈՄԻՏԵ 

	09.06.2025թ.

	
	N ՍԹ/11271

	Նախագծի վերաբերյալ առաջարկություններ   չկան:
	
	

	9. ՔԱՂԱՔԱՇԻՆՈՒԹՅԱՆ, ՏԵԽՆԻԿԱԿԱՆ ԵՎ ՀՐԴԵՀԱՅԻՆ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄԻՆ
	11.06.2025թ.

	
	N ՔՏՄ/11.03/14877

	Նախագծի վերաբերյալ դիտողություններ և առաջարկություններ չկան։
	

	10. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ 
	11.06.2025թ.

	
	N ԴԽ/15.3/19650

	Նախագծի վերաբերյալ առաջարկություններ չկան։
	

	11. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	12.06.2025թ.

	
	N 01/12963

	Առաջարկվում է հավելվածի 2.17 միջոցառման Կատարման պատասխանատուն սյունակում ավելացնել ՀՀ տարածքային կառավարման և ենթակառուցվածքների ու ՀՀ աշխատանքի և սոցիալական հարցերի նախարարությունները:
	

	12. ԳԱԱ ՍԵՎԱՆԱ ԼՃԻ ՊԱՀՊԱՆՈՒԹՅԱՆ ՓՈՐՁԱԳԻՏԱԿԱՆ ՀԱՆՁՆԱԺՈՂՈՎ 
	12.06.2025թ.

	
	Փ-27/2025

	Հավելվածի 1-ին միջացառման 3-րդ կետի «Սևանա լճի առափնյա տարածքում գտնվող հանգստի, սննդի օբյեկտների կոյուղու և կենցաղային հոսքաջրերի կենսաբանական մաքրման կայանների կառուցում և շահագործում՝ համաձայն Կառավարության 2006 թվականի մարտի 23-ի N 397-Ն որոշման» նկարագիրը չնայած կրում է իմպերատիվ բնույթ, սակայն իրավական ակտով դեռևս սահմանված չեն որոշման 2-րդ կետով պահանջվող՝ Սևանա լճի ջրահավաք ավազանում կեղտաջրերի մաքրման նորմերը։ Ինչով պայմանավորված միջոցառման իրականացմանը ներկայացվող պահանջը իրավական առումով բավարար չափով հիմնավորված և իրատեսական չէ։
Առաջարկում ենք՝ 1.3-ում բերված նկարագիրը փոխարինել հետևյալով «1.3 Սևանա լճի ջրահավաք ավազանում կեղտաջրերի մաքրման նորմերի և/կամ դրանք լճի ջրահավաք ավազանից հեռացնելուն ներկայացվող պահանջների սահմանման մասին ՀՀ կառավարության որոշման նախագծի մշակում», հետագա սյունակներում կատարելով համապատասխան փոփոխություններ ու լրացումներ։ 
	Չի ընդունվել։
Կառուցումը և շահագործումը ժամանակատար գործընթացնրե են և նորմերի սահմանման հետ միմյանց չեն հակասում։ 
Ներկայումս ընթանում են ջրային ոլորտի վերաբերյալ իրավական ակտերի մշակումներ, որոնցում սահմանված է նորմերի վերաբերյալ իրավական ակտի մշակումը։ 

	Հավելված 1․1-ը կոչվում է «Սևան ազգային պարկ» պետական ոչ առևտրային կազմակերպության կառավարման համակարգի բարելավում և հենց առաջին միջոցառումը՝ «Սևան» ազգային պարկ»-ի ռեկրեացիոն գոտում թվով 5 հանրային լողափի կազմակերպերպում, պարզ չէ, թե ինչ կապ ունի կառավարման համակարգի բարելավման հետ։ Բացի այդ, ռեկրեացիոն գործունեությունը Սևանա լճի ավազանում սթրեսոր գործոններից թերևս ամենքիչ արժևորվածն է, մինչդեռ ակնհայտ է, որ այն ունի ավելի հանգամանալից ուսումնասիրության կարիք, որպեսզի ռեկրեացիոն ներուժը ևս պատշաճ և բնապահպանորեն արդյունավետ իրացվի։ Առաջարկում ենք Սևանա լճի ավազանում ռեկրեացիոն գործունեության կանոնակարգման և հաշվառման նպատակով մշակել հետազոտությունների անհրաժեշտ փաթեթ և հաջորդ տարիներին իրականացնել այդ հետազոտությունները:
	Ընդունվել է ի գիտություն։

	Հավելվածի 2․1 կետում նշվում է ռադիոակտիվ աղտոտվածություն արտահայտությունը, որը ևս պետք է մշտադիտարկման ենթարկել, ինչը կարծում ենք ազգային անվտանգության խնդիր է և եթե չկան հիմնավոր պատճառներ կարծելու, թե ավազանում կան ռադիոակտիվ աղտոտում ապահովող օբյեկտներ կամ աղբյուրներ, ապա տվյալ բաղադրիչի ներառում անհասկանալի է։ Հրային ապարների կողմից ձևավորվող ռադիոակտիվությունն էլ ֆոնային է և այն մշտադիտարկելու կարիք չկա, պետք է ընդամենը մեկանգամյա ուսումնասիրություն։
	Ընդունվել է ի գիտություն։

	Հավելվածի 2.1 կետի միջոցառման 5-րդ սյունակի «մարզպետների աշխատակազմեր» բառերը փոխարինել «մարզպետարաններ» բառով։
	Չի ընդունվել։
Հիմք՝ Կառավարության 2022 թվականի դեկտեմբերի 29-ի N1550-Լ որոշում։ 

	Հավելվածի 2.2 կետը շատ ողջունելի է, սակայն շարունակական լինելով՝ թվում է թե այն պետք է արդեն իսկ իր արդյունքները տված լիներ և մենք տարեցտարի Ջրային կոմիտեի կողմից Սևանա լճից բացթողնվող ջրի քանակի հիմնավորումներում տեսնեինք այդ միջոցառումների ազդեցությունը։ Մինչդեռ տարեցտարի ներկայացվում է 1հա տարածքի հաշվով ավելի մեծ ջրապահանջ, ինչին չի տրվում որևէ հիմնավորում։ Առաջարկում ենք տարեկան ծրագրում ներառել նաև նպատակային հետազոտություն, որը կտա այս կարևոր խնդրի պատասխանը։
	Ընդունվել է ի գիտություն։

	Հավելվածի 2.3 միջոցառման 3-րդ սյունակի «միջոցառումների համառոտ նկարագիրի» բովանդակությունը տարանջատել՝ ըստ «Որոտան-Արփա» ու «Արփա-Սևան» հրդրոտեխնիկական կառույցների և հետագա սյունակներում կատարել համապատասխան փոփոխություններ ու լրացումներ։
	Ընդունվել է։

	2․4 կետի առնչությամբ կարևոր ենք համարում գնահատել նաև առափնյա կամ հարակից գոտում գտնվող սննդի օբյեկտների ազդեցությունը Սևանա լիճ թափվող գետերի (միջնորդավորված) և անմիջականորեն Սևանա լճի վրա։ 
Ի լրումն 2.4 միջոցառման՝ «Ցանցավանդակային ձկնաբուծական տնտեսության գործունեության հետևանքով կենսածին տարրերի (ֆոսֆոր, ազոտ) քանակի հաշվարկում և Սևանա լճի էկոհամակարգի վրա ազդեցության գնահատում», անհրաժեշտ է նաև ֆոսֆորի և ազոտի՝ այլ աղբյուրներից (կոմունալ-կենցաղային կեղտաջրեր, գյուղատնտեսություն․․․) ջրային միջավայր ներհոսքի հաշվառում։ Դա կնպաստի աղտոտման նվազեցմանն ուղղված ավելի թիրախավորված լուծումների մշակմանը։ Առավել բարդ է գյուղատնտեսական ցրված աղտոտման ազդեցության հաշվարկը։
Ցանկալի է ներկայացնել յուրաքանչյուր միջոցառման իրականացման համար անհրաժեշտ ֆինանսավորման ծավալը, ինչը կօգնի նաև դոնոր կազմակերպություններին կողմնորոշվել, թե որ միջոցառման իրականացմանը կարող են աջակցել:
Նպատակահարմար է նաև գնահատել Սևանա լճի էկոհամակարգի ասիմիլյացիոն պոտենցիալը:
	Ընդունվել է ի գիտություն։
Շրջակա միջավայրի նախարարության ներքո իրականցվող տարբեր դրամաշնորհային ծրագրերում բարձրացված խնդիրը առաջարկվում է դիտարկել։


	Հավելվածի 2.5՝ «Սևանա լճի շրջակայքում նոր անտառաշերտի հիմնում», 2.6՝ «Սևանա լճի շրջակայքում ջրածածկման ենթակա տարածքներում ջրի տակ մնացած շինությունների ու ենթակառուցվածքների մաքրման աշխատանքների իրականացում» և 2.24՝ «Ձկան պաշարների համալրում» կետերը պետք է ունենան թիրախներ, որպեսզի հնարավոր լինի գնահատել կատարված աշխատանքների ծավալները։
	Ընդունվել է։

	Հավելվածի 2․8 «Սևանա լճի ջրհավաք ավազանում առաջացած կեղտաջրերի մաքրում» և 2․9 «Գավառի, Մարտունու և Վարդենիսի կեղտաջրերի մեխանիկական մաքրման կայաններում կենսաբանական մաքրման և տիղմի մշակման կառուցվածքների շինարարության նախագծանախահաշվային փաստաթղթերի մշակում, կենսաբանական մաքրում իրականացնող կեղտաջրերի մաքրման կայանների նախագծում» միջոցառումների իրականացումը նախատեսել, սույն առաջարկությունների 1-ին կետում նշված՝ ՀՀ կառավարության որոշման նախագծի մշակման և ընդունման համատեքստում, միևնուն ժամանակ հստակեցնելով միջոցառումների ֆինանսական աղբյուրներն ու հաշվելի թիրախները (օրինակ որոշակի քանակի բնակավայրերի կամ բնակչության համար և այլն)։
Հակառակ դեպքում միջոցառումների իրականացումները նույնպես կրում են իրավական առումով ոչ բավարար հիմնավորված բնույթ, ուստի և ոչ իրատեսական:
	Ընդունվել է ի գիտություն։

	Հավելվածի 2.10. «Անասնապահական խոշոր տնտեսություններում առաջացած գոմաղբի կուտակում, գոմաղբի հասունացում ու շրջակա միջավայրի․․․» կետը կարիք ունի հստակեցման։ Որո՞նք են կոչվում խոշոր տնտեսություններ և նրանցից քանիսին է վերաբերվում այս կետը։ 2.10 կետի միջոցառման անվանումը խմբագրման կարիք ունի։
	Ընդունվել է ի գիտություն։

	Հավելվածի 2.15 կետը նախատեսում է կենսաբազմազանության և գենոֆոնդի ուսումնասիրությունների իրականացում, որի հնարավորությունները Սևան ազգային պարկում խիստ սահմանափակ են։ Առաջարկում ենք ծրագրի կարևորությունից և անհրաժեշտությունից ելնելով մշակել երկարաժամկետ մշտադիտարկման ծրագիր՝ քաղաքացու գիտության հարթակի հիմնման և մասնագիտացված գիտահետազոտական կազմակերպությունների ներգրավման հեռանկարով։
	Ընդունվել է ի գիտություն։
Գերմանիայի վերականգնման բանկի (KfW) կողմից ֆինանսավորվող WWF` «Կենսաբազմազանություն և կայուն տեղական զարգացում Հայաստանում» ծրագրի շրջանակում ներառված է մշտադիտարկման համակարգի ներդրումը։

	Հավելվածի 2.16 միջոցառման 3-րդ սյունակի «միջոցառումների համառոտ նկարագիրի» 1-ին կետը անհրաժեշտ է վերաձևակերպել ՀՀ Ջրային Օրենսգրքով սահմանված հասկացությունների համաձայն։
	Չի ընդունվել։
Հիմք՝ ՀՀ ջրային օրենսգրքի 2-րդ հոդված, 2-րդ մաս։

	Անհասկանալի է 2․18 կետը։ Այդ կետով նախատեսված հետազոտություններ մշտապես իրականացվել և իրականացվում են տարբեր գիտական խմբերի կողմից և ակնհայտ է, որ շատ հարցերի պատասխանները ստացված են, ինչի արդյունքներով էլ իրականացվում են տասնյակ միջոցառումներ, որոնք միտված են էկոհամակարգի բարելավմանը, սակայն լճի անկայուն վիճակը թույլ չի տալիս որևէ ավելի արժեքավոր արդյունք ունենալ այս պահին։ Հետևաբար, հասկանալի չէ, եթե կետում ներառվածը հերթական մասնավոր հետազոտությունն է, որը չի քննարկվել և ակադեմիական լայն շրջանակների հետ, ինչու է այն այսքան մեծ կարևորություն ստանում՝ ընդգրկվելով տարեկան ծրագրում։
	Չի ընդունվել։
Սահմանված է «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» ՀՀ օրենքով։

	Հավելվածի 2.19 կետի համաձայն՝ «Սևանա լճի էկոհամակարգի վերականգնման գիտահետազոտական աշխատանքների համապարփակ ծրագրերի մշակում» միջոցառման կատարման պատասխանատուն կհանդիսանա ՀՀ ԳԱԱ Սևանա լճի պահպանության փորձագիտական հանձնաժողովը՝ իր համաձայնությամբ։
Հաշվի առնելով, վերը նշվածը և այն հանգամանքը, որ հանձնաժողովը չունի համապատասխան ֆինանսական, մարդկային և այլ անհրաժեշտ ռեսուրսներ այն իրականացնելու համար, առաջարկում ենք՝ միջոցառման պատասխանատու ճանաչել այլ մարմին/կազմակերպություն՝ հանձնաժողովին թողնելով որպես համակատարող։
	Չի ընդունվել։
Սահմանված է «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» ՀՀ օրենքով։

	13. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅՈՒՆ 
	13.03.2025թ.

	
	N 01/17.2/4717

	Նախագծի վերաբերյալ դիտողություններ և առաջարկություններ չկան:
	

	14. ՔԱՂԱՔԱՇԻՆՈՒԹՅԱՆ ԿՈՄԻՏԵ
	16.06.2025թ.

	
	N 01/18/9645

	Նախագծի վերաբերյալ դիտողություններ և առաջարկություններ չկան։
	

	15.ՎԵՈԼԻԱ ՋՈՒՐ ՓԲԸ
	16.06.2025թ.

	
	ՄՇ/20273

	Առարկություններ և առաջարկություններ չկան։
	

	16. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	18.06.2025թ.

	
	01/9-2/13277

	Նախագծի նախաբանի համաձայն, «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2026 թվականի տարեկան ծրագիր»-ի (այսուհետ՝ Ծրագիր) ներկայացման համար հղում է կատարվել նաև «Սևանա լճի մասին» օրենքի 13-րդ հոդվածի 4.1 մասին (Տարեկան ծրագիրը կառավարությունն Ազգային ժողով է ներկայացնում պետական բյուջեի նախագծի կազմում):
Այս կապակցությամբ առաջարկում ենք Ծրագրի քննարկումներին անդրադառնալ ՀՀ վարչապետի 16.01.2025թ. «Հայաստանի Հանրապետության 2026 թվականի բյուջետային գործընթացն սկսելու մասին» N 36-Ա որոշմամբ հաստատված հավելվածի 36-րդ կետով սահմանված ժամկետում՝ ՀՀ 2026թ. պետական բյուջեի նախագծի վերջնական տարբերակի առկայության պարագայում, որտեղ հստակեցված կլինեն Ծրագրով նախատեսված միջոցառումների ֆինանսավորման չափերը::
	Ընդունվել է։

	17. ԳԱԱ «ԿԵՆԴԱՆԱԲԱՆՈՒԹՅԱՆ ԵՎ ՀԻԴՐՈԷԿՈԼՈԳԻԱՅԻ ԳԻՏԱԿԱՆ ԿԵՆՏՐՈՆ» ՊՈԱԿ
	20.06.2025թ.

	
	Փ-2459

	Որոշման հավելվածի 2.6 կետում հավանաբար խոսքը վերաբերում է տիրազուրկ շինությունների դեպքերին, երբ նշվում է «համապատասխան ֆինանսավորման առկայության դեպքում»։ Քանի որ սա կարևոր միջոցառում է պետ․ բյուջեից ֆինանսավորումը կարևոր է և պարտադիր։ 
	Ընդունվել է ի գիտություն։

	Որոշման հավելվածի 2.8 կետում որպես կատարման պատասխանատու նշվում է Տեղական ինքնակառավարման մարմիններ 
(համաձայնությամբ)։ Այսինքն ստացվում է եթե տեղական ինքնակառավարման մարմինները չտան համաձայնություն կեղտաջրերի մաքրում չի լինի և կեղտաջրերը կլցվեն Սևան։
	Չի ընդունվել։
Միջոցառման կատարման պատասխանատու է հանդիսանում ՀՀ տարածքային կառավարման և ենթակառուցվածների նախարարության ջրային կոմիտեն։
«Համաձայնությամբ» բառը վերաբերվում է կատարման պատասխանատու լինելուն։

	18. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	24.07.2025թ.

	1․Նախագծի 1-ին կետով հաստատվող հավելվածի (այսուհետ՝ Հավելված) 2․6-րդ կետով տեղական ինքնակառավարման մարմիններին (Սևան, Գավառ, Մարտունի, Վարդենիս, Ճամբարակ համայնքներ) վերապահվում են որոշակի գործառույթներ և պարտականություններ։
Այս առումով հարկ է նկատի ունենալ, որ տեղական ինքնակառավարման մարմինների լիազորությունները սահմանված են «Տեղական ինքնակառավարման մասին» օրենքի դրույթներով, մասնավորապես հիշյալ օրենքի 2-րդ հոդվածի 1-ին մասի համաձայն՝ Հայաստանի Հանրապետությունում տեղական ինքնակառավարման իրականացումը կարգավորվում է Հայաստանի Հանրապետության Սահմանադրությամբ, միջազգային պայմանագրերով, սույն օրենքով, այլ օրենքներով և դրանց հիման վրա ընդունված նորմատիվ իրավական ակտերով, իսկ 10-րդ հոդվածի 5-րդ մասի համաձայն՝ Տեղական ինքնակառավարման մարմինների լիազորությունները լինում են սեփական՝ համայնքի պարտադիր և կամավոր խնդիրների լուծման նպատակով, ինչպես նաև պետության կողմից օրենքով պատվիրակված՝ պետական մարմինների լիազորությունների առավել արդյունավետ իրականացման նպատակով։
Վերոնշյալի համատեքստում, նկատի ունենալով Հայաստանի Հանրապետության սահմանադրության 6-րդ հոդվածի պահանջները համաձայն որի՝ Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով, գտնում ենք, որ նախագծով ՏԻՄ մարմիններին վերապահվող գործառույթները անհրաժեշտ է ներկայացնել առաջարկությունների տեսքով, կամ նշված կարգավորումներով լրացնել հիշյալ մարմինների համաձայնության վերաբերյալ դրույթ։
	Ընդունվել է։

	2․«Սևանա լճի մասին» օրենքի 13-րդ հոդվածի 3-րդ մասի համաձայն՝ Տարեկան ծրագիրը ներառում է նաև` ա) նախատեսված աշխատանքների ընթացիկ և սպասվելիք կատարողականի վերլուծությունը. բ) Սևանա լճի էկոլոգիական կայունությունը չխախտող և լճի ջրային դրական հաշվեկշիռն ապահովող ջրթողումների և անվերադարձ ջրառումների պլանները և ընթացիկ գրաֆիկները.
գ) Սևանա լճից ջրթողումների և ջրառումների տարեկան առավելագույն չափաքանակը` ամսական կտրվածքով:
Այս կապակցությամբ գտնում ենք, որ Հավելվածում անհրաժեշտ է լրացնել վերոնշյալ օրենսդրական դրույթների վերաբերյալ կարգավորումներ։
	Ընդունվել է ի գիտություն։
Միևնույն ժամանակ հայտնում եմ, որ նախատեսված աշխատանքների ընթացիկ և սպասվելիք կատարողականի վերլուծությունը ներկայացվում է տեղեկանք-վերլուծության ձևով։
Հիմք ընդունելով յուրաքանչյուր տարի համապատասխան ջրօգտագործողների կողմից ներկայացված հայտերը (գյուղատնտեսական մշակաբույսերի ոռոգման համար գործող նորմատիվային պահանջներին համապատասխան), կազմվում է ջրթողումների և անվերադարձ ջրառի պլան-ժամանակացույց և ներկայացվում է շրջակա միջավայրի նախարարություն (ապրիլ-մայիս):

